
Tillaga að svari við bréfi EFS til Borgarstjórnar Reykjavíkur varðandi eftirlit og eftirfylgni 
með virkni innra eftirlits Reykjavíkurborgar

Lagt er til að borgarráð samþykki að vísa hjálögðum drögum að svari borgarstjóra við bréfi 
eftirlitsnefndar með fjármálum sveitarfélaga, dags. 18. mars 2019, varðandi eftirlit og 
eftirfylgni með virkni innra eftirlits Reykjavíkurborgar til staðfestingar borgarstjórnar. 

Dagur B. Eggertsson

     

Hjálagt:
Bréf eftirlitsnefndar með fjármálum sveitarfélaga, dags. 18. mars 2019.
Svar við bréfi EFS til Borgarstjórnar Reykjavíkurborgar varðandi eftirlit og eftirfylgni með virkni innra eftirlits 
Reykjavíkurborgar, drög.

Eftirlitsnefnd með fjámálum sveitarfélaga

Samgöngu- og sveitarstjórnarráðuneyti
Sölvhólsgötu 7
150 REYKJAVÍK      

Svar við bréfi EFS til Borgarstjórnar Reykjavíkurborgar varðandi eftirlit og eftirfylgni með 
virkni innra eftirlits Reykjavíkurborgar

Vísað er til fyrirspurnar Eftirlitsnefndar með fjármálum sveitarfélaga (EFS) dags. 18. mars sl. 
varðandi eftirlit og eftirfylgni með virkni innra eftirlits Reykjavíkurborgar.

1. Hver var eftirfylgni Innri endurskoðunar með því að brugðist yrði við umræddum 
ábendingum um atriði sem betur máttu fara?

Í meðfylgjandi bréfi innri endurskoðanda koma fram upplýsingar um það hvernig innri endurskoðun 
fylgdi eftir ábendingum sínum í skýrslunni frá árinu 2015. Fram kemur að það hafi einkum verið gert 
á fundum með hlutaðeigandi stjórnendum og starfshópi sem vann að yfirferð yfir ábendingar úr 
skýrslunni. Í innri endurskoðunaráætlun Innri endurskoðunar fyrir árin 2018-2019 er að finna 
verkefnið „Skrifstofa eigna- og atvinnuþróunar, stjórnsýslu- og rekstarúttekt, eftirfylgni.“

2. Bárust endurskoðunarnefnd og ytri endurskoðendum Reykjavíkurborgar þessar ábendingar  
innri endurskoðunar?

Af svari innri endurskoðanda má ráða að endurskoðunarnefnd hafi ekki verið send umrædd úttekt, en 
fram kemur að á fundi vorið 2016 hafi innri endurskoðandi upplýst endurskoðunarnefnd að 
stjórnsýsluúttekt hefði verið gerð á skrifstofu eigna og atvinnuþróunar. Fram kemur í bréfi innri 
endurskoðanda að ytri endurskoðendum hefði verið send umrædd úttekt í september 2015 með 
tölvupósti.

3. Hver voru viðbrögð og eftirfylgni endurskoðunarnefndar og ytri endurskoðenda við  
ábendingum Innri endurskoðunar og því að ekki var brugðist við ábendingum?

Samkvæmt svari innri endurskoðanda voru engin viðbrögð eða eftirfylgni af hálfu 
endurskoðunarnefndar og ytri endurskoðenda við þessum ábendingum sérstaklega, önnur en almennar 
ábendingar um að ljúka yfirferð yfir ábendingar innri endurskoðunar. 

Vegna spurninga nefndarinnar er snúa að gildandi verklagsreglum er vísað til meðfylgjandi 
minnisblaðs fjármálaskrifstofu dags. 13. maí 2019.

Dagur B. Eggertsson



     

Hjálagt:
Bréf innri endurskoðanda, dags. 14. maí 2019.
Minnisblað fjármálastjóra Reykjavíkurborgar, dags. 13. maí 2019.

Hr. borgarritari 
Stefán Eiríksson 
Skrifstofu borgarstjóra og borgarritara 
Ráðhúsi Reykjavíkur 
 

Eftirlit og eftirfylgni með virkni innra eftirlits Reykjavíkurborgar 

Með bréfi eftirlitsnefndar með fjármálum sveitarfélaga dags. 18. mars 2019 var óskað eftir 
upplýsingum um eftirlit og eftirfylgni með virkni innra eftirlits Reykjavíkurborgar. Í bréfinu er vísað til 
skýrslu Innri endurskoðunar um framkvæmdir við Nauthólsveg 100 er gefin var út í desember 2018 
og óskað eftir nánari upplýsingum um eftirfarandi atriði sem fram kemur á bls. 5 undir lið 2 
Heildarniðurstöður: „ Á árinu 2015 gerði Innri endurskoðun úttekt á skrifstofu eigna og 
atvinnuþróunar og skilað skýrslu þar sem settar voru fram ábendingar um atriði sem betur máttu 
fara. Enn hafa ekki verið gerðar fullnægjandi úrbætur vegna ábendinganna.“ 

Eftirlitsnefnd hefur eftirfarandi spurningar vegna þessa: 

1. Hver var eftirfylgni Innri endurskoðunar með því að brugðist yrði við umræddum 
ábendingum um atriði sem betur máttu fara? 

2. Bárust endurskoðunarnefnd og ytri endurskoðendum Reykjavíkurborgar þessar ábendingar 
innri endurskoðunar? 

3. Hver voru viðbrögð og eftirfylgni endurskoðunarnefndar og ytri endurskoðenda við 
ábendingum Innri endurskoðunar og því að ekki var brugðist við ábendingum? 

Innri endurskoðun vísar almennt um lýsingu á eftirliti og eftirfylgni með virkni innra eftirlits 
Reykjavíkurborgar til stjórnarháttayfirlýsingar borgarstjórnar sem birt er með ársreikningi 
sveitarfélagsins. Jafnframt er vísað til skýrslna Innri endurskoðunar um mat á eftirlitsumhverfi sem 
hafa verið unnar reglulega síðan 2007. Enn fremur vísar Innri endurskoðun til skýrslna 
endurskoðunarnefndar til borgarstjórnar um störf sín þar sem er að finna lýsingu á innra eftirliti og 
áhættustýringu.  

Innri endurskoðun vinnur úttektir á stjórnarháttum, áhættustýringu og innra eftirliti í starfsemi 
Reykjavíkurborgar og þar er jafnan að finna ábendingar um það sem betur má fara og beint er til 
stjórnenda eða viðeigandi stjórnvalds. Í skýrslum Innri endurskoðunar um niðurstöður úttekta er 
jafnframt almennt að finna fyrirhuguð viðbrögð stjórnenda, svokallaða aðgerðaráætlun, vegna 
ábendinga Innri endurskoðunar.  

1. Árið 2015 gerði Innri endurskoðun stjórnsýslu- og rekstrarúttekt á skrifstofu eigna og 
atvinnuþróunar. Niðurstöður úttektar voru kynntar í borgarráði þann 4. júní 2015 og kom þá 
fram að til stæði að stofna sérstakan starfshóp til þess að fylgja eftir ábendingum sem þar 
komu fram. Erindisbréf starfshóps varðandi eftirfylgni ábendinga í úttektinni er dags. 15. júní 
2015. Starfsfólk Innri endurskoðunar mætti á upphafsfund starfshópsins þann 19. ágúst 2015 
til þess að fylgja úr hlaði skýrslunni og ábendingum í henni. Þá hefur innri endurskoðandi átt 
samtöl við stjórnendur um eftirfylgni ábendinga og ítrekað mikilvægi þess að brugðist verði 
við þeim.  



Í innri endurskoðunaráætlun Innri endurskoðunar fyrir árin 2018-2019 er að finna verkefnið 
„Skrifstofa eigna og atvinnuþróunar, stjórnsýslu- og rekstrarúttekt, eftirfylgni“. Sú eftirfylgni 
hófst með fundi með starfsfólki skrifstofu eigna og atvinnuþróunar vorið 2018. Í framhaldi var 
ákveðið að fresta eftirfylgniúttekt þar til nýr skrifstofustjóri tæki til starfa sem gæti nýtt efni 
úttektarinnar til uppbyggingar á starfi skrifstofunnar.  

2. Samkvæmt skipuriti Reykjavíkurborgar heyrir Innri endurskoðun undir borgarráð og jafnframt 
hefur endurskoðunarnefnd eftirlitshlutverki að gegna gagnvart skrifstofunni. Á skipuritinu eru 
boðleiðir (reporting lines) bæði til borgarráðs og endurskoðunarnefndar. Innri endurskoðun 
gerir endurskoðunarnefnd því reglulega grein fyrir störfum sínum og í skýrslu skrifstofunnar 
til nefndarinnar, sem dagsett er febrúar 2016 og kynnt á fundi nefndarinnar 2. maí 2016, 
kemur fram að gerð hafi verið stjórnsýsluúttekt á skrifstofu eigna og atvinnuþróunar. Sú hin 
sama úttekt og lögð var fram og kynnt á fundi borgarráðs 4. júní sama ár. Ytri 
endurskoðendur fengu skýrslu Innri endurskoðunar um niðurstöður úttektar á skrifstofu 
eigna og atvinnuþróunar, sem gefin var út í maí 2015, með tölvubréfi dags. 15. september 
sama ár.  

3. Endurskoðunarnefnd er undirnefnd borgarráðs og er hlutverk hennar m.a. að fylgjast með 
viðbrögðum stjórnenda við ábendingum Innri endurskoðunar og ytri endurskoðenda. Innri 
endurskoðun gerir nefndinni reglulega grein fyrir störfum sínum eins og fyrr greinir og þar 
með niðurstöðum eftirfylgniúttekta. Endurskoðunarnefnd fylgir eftir ábendingum ytri 
endurskoðenda sem fram koma í skýrslum þeirra til borgarstjórnar og borgarstjóra með 
formlegum hætti. Send eru bréf til stjórnenda A og B hluta er varða eftirfylgni með 
ábendingum ytri endurskoðenda. Þá skal þess getið að borgarráð hefur skipað starfshópa um 
áframhaldandi úrvinnslu ábendinga Innri endurskoðunar um stjórnskipulega stöðu og 
verkefni SEA með erindisbréfum dags. 5. nóvember 2018. 
Ytri endurskoðendur fara yfir niðurstöður innri endurskoðenda með hliðsjón af alþjóðlegum 
stöðlum um endurskoðun (ISA) og í samræmi við viðeigandi lög og reglur. Ytri 
endurskoðendur fjalla um stjórnarhætti og innra eftirlit í skýrslum til borgarstjóra en þær 
skýrslur fjalla meðal annars um niðurstöður Innri endurskoðunar sem ytri endurskoðendur 
hafa fengið til sín og telja vert að leggja jafnframt sérstaka áherslu á við borgarstjóra.  
 

 

Virðingarfyllst, 
 
 
 

Hallur Símonarson 
innri endurskoðandi Reykjavíkurborgar 

